
سازدانی فیستیڤاڵ لە هەر بوارێكی هونەری، ئەدەبی، 
كولتووری. رووداوێكی سادە و ئاسان نییە، تەنیا بۆنە 
و ئاهەنگێكی بێبەها نییە، یان بۆنەیەكی كۆمەڵایەتی 
نییە، بەڵكو كاریگەریی مێژوویی خۆی هەیە، پرۆسەیەكی 
نیشتمانییە و لە هەمان كاتدا رووی پێشكەوتنی ئەو وڵاتە 
نیشان دەدات كە فیستیڤاڵەكە سازدەكات .

هونەرمەندان و 
چوارەمین فیستیڤاڵی 
نێودەوڵەتیی هەولێر 
بۆ شانۆی مۆنۆدراما

ئا: كامەران حاجی ئەلیاس

ســـازدانی فیســـتیڤاڵ یەكێكـــە لـــەو چەكـــە جیهانییانـــەی 
كـــە دەتواندرێـــت لـــە جیهانـــدا رۆشـــنبیری و كولتـــووری 
ــەوە  ــە لایەكـــی دیكەشـ ــەوە، لـ وڵاتەكـــەی پـــێ بڵاوبكرێتـ
لەهەمـــوو  هونەرمەنـــدان  و  رۆشـــنبیران  كۆكردنـــەوەی 
ــی  ــین و ئاڵوگۆڕكردنـ ــر ناسـ ــۆی یەكتـ ــە هـ ــەك دەبێتـ لایـ

ــوارەكان . ــوو بـ ــە هەمـ ــری لـ ئەزموونـــی یەكتـ
ـــە هـــەر بوارێكـــدا  بـــۆ ســـەركەوتنی هـــەر فیســـتیڤاڵێك ل
پێویســـتە كەســـانی شـــاراز و پســـپۆڕ هەبـــن، بـــە جۆرێـــك 
ئـــەو كەســـانە لەســـەر بنەمـــای زانســـتی، پڕۆتۆكۆڵـــی 
و بـــە چەنـــد هەنگاوێـــك ئەركەكانیـــان ئەنجـــام بـــدەن، 
چەنـــد  دەبـــێ  واتـــە  )ئامانجـــە(،  هەنگاویـــش  یەكـــەم 
ئامانجێكـــت هەبـــێ لـــە ســـازدانی فیســـتیڤاڵ، ئینجـــا 
دابینكردنـــی بودجەیەكـــی پێویســـتە بـــۆ بەڕێوەبەردنـــی 
فیســـتیڤاڵەكە و دیاریكردنـــی شـــوێن و كاتـــی فیســـتیڤاڵ 
بـــە جۆرێـــك كـــە بـــە وردی خوێندنـــەوەی بـــۆ بكرێـــت، وەك: 
دەستنیشـــانكردنی كاتـــی ســـازدانی فیســـتیڤاڵەكە وەكـــو 
شـــەو، رۆژ، وەرز. ئەمانـــە خاڵـــی گرنگـــی ســـەركەوتنی 
ــووەكانیش  ــاگادراری پشـ ــێ ئـ ــاوكات دەبـ ــتیڤاڵن، هـ فیسـ
بیـــن، چونكـــە كاریگەریـــی لەســـەر فیســـتیڤاڵەكە دەبێـــت، 
هـــاوكات دەبێـــت بزانرێـــت كـــە ئـــەو گـــرووپ و تیپانـــەی 
بنمایـــەك دەستنیشـــان  لەســـەر چ  بانگهێشـــت دەكرێـــن 
كـــراون، لـــە هەمـــان كاتـــدا دەبـــێ پێوەرێـــك بـــۆ ئـــەو 
كەســـانەش هەبێـــت كـــە وەكـــو میـــوان بانگهێشـــت دەكرێـــن.
ـــری  ـــە شـــاری هەولێ ـــی 21-2019/4/25 ل ـــە رۆژان  ل
پایتەخـــت وەزارەتـــی رۆشـــنبیری و لاوان، بەڕێوەبەرایەتیـــی 
گشـــتیی رۆشـــنبیری و هونەری هەولێر، بەڕێوەبەرایەتیی 
هونەریـــی شـــانۆی هەولێـــر بـــە هاوكاریـــی لقـــی هەولێـــری 
فێســـتیڤاڵی  چوارەمیـــن  هونەرمەنـــدان،  ســـەندیكای 
نێودەوڵەتیـــی هەولێـــری بـــۆ شـــانۆی مۆنۆدرامـــا ســـازكرد، 
ـــراق و  ـــتان و عێ ـــە كوردس ـــانۆیی ل ـــی ش ـــن تیپ ـــە چەندی ك
ــی  ــو: وڵاتانـ ــوون، وەكـ ــدار بـ ــدا بەشـ ــراق تیایـ دەروەی عێـ
شـــارەكانی  هەروەهـــا  مەغریـــب(  لوبنـــان،  )میســـر، 
ــۆك،  ــلێمانی، دهـ ــاد، سـ ــل، مەهابـ ــدا، بابـ ــێ، بەغـ )ورمـ
هەولێـــر( پاشـــان بـــە دابەشـــكردنی خـــەڵات كۆتایـــی بـــە 

فێســـتیڤاڵەكە هـــات، كـــە بـــەم شـــێوەی خـــوارە بـــوو: 
بـــە نمایشـــی )لـــە  -خەڵاتـــی رەخنەگـــران بەخشـــرا 
چەشـــنی ئـــاو دەڕژێـــم( كـــە لـــە دەرهێنانـــی هونەرمەنـــد 
مەهـــدی حەســـەن و بەرهەمـــی بەڕێوەبەرایەتیـــی هونەریـــی 

شـــانۆی هەولێـــر بـــوو..
ـــوارەوە  ـــێوەی خ ـــەم ش ـــی فیســـتیڤاڵ ب ـــی دادوەران خەڵات

ـــوو: ب
1 _ خەڵاتـــی باشـــترین ئەكتـــەری كـــوڕ بـــۆ هونەرمەنـــد 
)رەســـوڵ بانگیـــن( لـــە شـــانۆیی )بەیـــەك دەگەینـــەوە( 
كـــە بەرهەمـــی گرووپـــی شـــانۆیی )تەختەڕەش(بـــوو لـــە 

ـــێ . ـــاری ورم ش
ــوو  ــۆ خاتـ ــچ بـ ــەری كـ ــترین ئەكتـ ــی باشـ 2 _ خەڵاتـ

كـــە  )ئاناكارمـــن(  شـــانۆیی  لـــە  ئیبراهیـــم(  )ســـەما 
بەرهەمـــی وڵاتـــی میســـر بـــوو.

3 -خەڵاتـــی باشـــترین دەقـــی شـــانۆ بـــە هاوبەشـــی 
بـــۆ هـــەردوو شـــانۆیی )ســـورەییا( كـــە لـــە نووســـینی 
)هەڵكەفـــت ئیدریـــس عابـــد( لـــە شـــاری دهـــۆك و )لـــە 
ـــە دەرهێنانـــی مەهـــدی حەســـەن  ـــم( ل ـــاو دەڕژێ چەشـــنی ئ

لـــە شـــاری هەولێـــر بـــوو.  
شـــانۆیی  بـــۆ  دەرهێنـــەر  باشـــترین  خەڵاتـــی   -  4  
)مردنـــی تـــا هەتایـــی( كـــە بـــە دەرهێنـــەر »جیزیـــل 

لوبنـــان بەخشـــرا . لـــە وڵاتـــی  خـــوری« 
5 -خەڵاتـــی باشـــترین نمایـــش بـــە شـــانۆی )مردنـــی 

تـــا هەتایـــی( بەخشـــرا كـــە هـــی وڵاتـــی لوبنـــان بـــوو. 
فیســـتیڤاڵ  دادوەرانـــی  لیژنـــەی  باســـە  شـــایانی   
لـــە هەریـــەك لـــە )د.كەریـــم عەبـــود، یونـــس عوســـمان، 
پێشـــڕەو حەســـەن، د.ئیكـــرام ئەشـــقەر، موەفـــەق روشـــدی( 

پێكهاتبـــوون.
لـــە  فیســـتیڤاڵیش  لێكۆڵینـــەوەی  رەخنـــەو  لیژنـــەی 
جەبـــار  د.  ئەلمهنـــا،  د.عبـــەد  عەزیـــز،  )حەمەســـوار 
خەتـــات، د. ســـافرە ناجـــی، د.حســـێن عەلـــی عـــارف، 
یوســـف  ئەلیـــاس،  حاجـــی  كامـــەران  عومـــەر،  شـــكۆ 

پێكهاتبـــوون. عوســـمان( 
چەنـــد  ســـەرنجی  و  را  نزیكـــەوە  لـــە  ئێمـــەش 
ــە  ــووە كـ ــتیڤاڵەكە وەرگرتـ ــەر فیسـ ــان لەسـ هونەرمەندێكمـ

هاتنەئاخافتـــن. گـــوڵان  گۆڤـــاری  بـــۆ  بەمجـــۆرە 
مامۆســـتای  ئەلتەمیمـــی  عەبدولڕەحمـــان  د. 
پەیمانگـــەی هونـــەرە جوانەكانـــی بەغـــدا: »چوارەمیـــن 
فیســـتیڤاڵی نێودەوڵەتیـــی هەولێـــر بـــۆ شـــانۆی مۆنۆدرامـــا 
بـــوو،  مەعریفـــی  گـــەورەی  هونەریـــی  كەرانەڤاڵێكـــی 
ــەم  ــە ئـ ــەم كـ ــەو بڕوایـ ــن لـ ــر، مـ ــی هەولێـ ــو جوانیـ ــە نێـ لـ
ـــێ  ـــت، چونكـــە كۆمەڵ ڤیســـتڤاڵە ئامانجـــی خـــۆی پێكابێ
بـــۆ  رێـــز  و  ســـڵاو  بینـــی،  جوانمـــان  و  نایـــاب  كاری 
ســـوعاد  هیـــوا  بەڕێـــز  بـــۆ  فیســـتیڤاڵ،  رێكخەرانـــی 
هونەرمەندانـــی  ســـەندیكای  و  فیســـتیڤاڵ  ســـەرۆكی 

لقـــی هەورلێـــر«. كوردســـتان 
رۆژهەڵاتـــی  لـــە  بانگیـــن  رەســـووڵ  هونەرمەنـــد   
ئـــەو  ئامـــادەی  كـــە  خۆشـــحاڵم  »زۆر  كوردســـتان: 
فیســـتیڤاڵەم، مـــن بـــە شـــانۆیی )بەیـــەك دەگەینـــەوە( 
بەشـــداربووم، زۆر خۆشـــحاڵترم كـــە خەڵاتـــی باشـــترین 
ئەكتـــەرم وەرگـــرت، ســـەبارەت بـــە فیســـتیڤاڵەكە، گومانـــی 
تێـــدا نییـــە ئەنجامدانـــی ئـــەم جـــۆرە فیســـتیڤاڵانە ســـوودی 
زۆرە، چونكـــە شـــانۆ هۆكارێكـــە بـــۆ بەرجەســـتەكردنی 

بیـــری مرۆڤایەتـــی«.
هونەرمەنـــد خەرمـــان هیرانـــی: »هەوڵدانێكـــی زۆر 
باشـــە كـــە ئـــەم جـــۆرە فیســـتیڤاڵانە بكرێـــن، هەســـت دەكـــەم 
ــاش  ــی ئەوروپـ ــتی وڵاتانـ ــە ئاسـ ــەر لـ ــتیڤاڵەكە ئەگـ فیسـ
نەبێـــت، بێگومـــان لـــە ئاســـتی وڵاتانـــی عەرەبیدایـــە، 

كرابـــوو،  فیســـتیڤاڵەكە  بـــۆ  بـــاش  بەرنامەڕێژییەكـــی 
ـــە هەمـــووی گرنگتـــر بوونـــی  نمایشـــی جوانمـــان بینـــی، ل
ــێك  ــە دوای هەرنمایشـ ــە لـ ــوو كـ ــانۆیانە بـ ــۆڕە شـ ــەو كـ ئـ
ئەنجـــام دەدرا، كۆمەڵێـــك جووڵـــەی جـــوان و ئەكتـــەری 
بەتوانامـــان بینـــی، بۆیـــە فیســـتیڤاڵێكی دڵخۆشـــكەر بـــوو، 
دادوەرەكانیـــش لـــە هەڵســـەنگاندنەكەیاندا تـــا راددەیەكـــی 
بـــاش دادوەرانـــە بـــوون، لـــەم حاڵاتانـــەش لـــە هەمـــوو 
فیســـتیڤاڵێكدا لـــە دوای راگەیاندنـــی ئەنجامـــەكان قســـەو 

گلەیـــی هـــەر دەبێـــت.«
شـــانۆی  بەشـــی  ســـەرۆكی  ئەلدفاعـــی  هاشـــم 
ــن  ــدا: »چوارەمیـ ــی بەغـ ــەرە جوانەكانـ ــەی هونـ پەیمانگـ
ـــر بۆشـــانۆی مۆنۆدرامـــا  فیســـتیڤاڵی نێودەوڵەتیـــی هەولێ
وێســـتگەیەكی جوانـــی هونـــەری بـــوو، چونكـــە چەندیـــن 
نمایشـــی جوانمـــان بینـــی و ئاڵگۆڕكردنـــی ئەزموونەكانیـــش 

ــوو.« ــتیڤاڵە بـ ــەم فیسـ ــەی ئـ ــتگەیەكی دیكـ وێسـ
هونەرمەندی رۆژ هەڵاتی كوردســـتان ســـامان پەیرەوی 
ـــوو، ئەگەرچـــی ئێمـــە  ـــز ب ئیســـام: »فیســـتیڤاڵێكی بەهێ
دوو تیـــپ لـــە رۆژ هەڵاتـــی كوردســـتان بەشـــداربووین، 
بـــەڵام پێمـــان بـــاش بـــوو تیپـــە شـــانۆییەكانی دیكـــەی وە 
ــد  ــام و...هتـ ــنە، ئیـ ــۆكان، سـ ــەقز، بـ ــارەكانی سـ ــو شـ كـ
بەشـــداربوونایە لـــەم فیســـتیڤاڵە، كۆمەڵێـــك پســـپۆڕی 
ــەی  ــاوەن بڕوانامـ ــە خـ ــوون كـ ــدار بـ ــز بەشـ ــانۆیی بەهێـ شـ
دكتـــۆرا بـــوون، لـــە دوای هـــەر نمایشـــێك گفتۆگـــۆ لەســـەر 
نمایشـــەكان دەكـــرا، ئاســـتی نمایشـــەكان زۆر بـــاش بـــوون 
ـــەوەش  ـــن، ئ ـــەك ئاســـت ب ـــان لەی ـــە هەمووی و مەرجیـــش نیی

سرووشـــتی هـــەر فیســـتیڤاڵێكە، هەمـــوو هونەرمەندێكیـــش 
ــۆ مـــن  ــە، بـ ــە خەڵاتـ ــاوی لـ ــە كارەكـــەی چـ ــەبارەت بـ سـ
ــوازیی  ــداربووم، پێشـ ــن( بەشـ ــانۆگەری )ناریـ ــە شـ ــە بـ كـ
لـــەلای مـــن  لـــە دوای نمایشـــەكە  گەرمـــی بینـــەران 
ــەو  ــودارم ئـ ــدا هیـ ــە كۆتاییـ ــوو، لـ ــەڵات بـ ــن خـ گەورەتریـ

فیســـتیڤاڵانە هـــەر بـــەردەوام بێـــت«.
هونەرمەنـــد عەلـــی ئەحمـــەد: »فیســـتیڤاڵەكە چ 
ــە  ــەوە زۆر بـ ــە رووی نمایشـ ــە رووی تەكنیكـــی چ لـ لـ
رێكوپێكـــی بەڕێوەچـــوو، جیاوازیـــی ئـــەم فیســـتیڤاڵە 
لەگـــەڵ فیســـتیڤاڵەكانی رابـــردووە ئەوەیـــە كـــە ئـــەم ســـاڵ 
ـــی، جگـــە لەمـــەش بەشـــداریی  ـــان بین نمایشـــی جوانترم
ـــرد،  ـــی فیســـتیڤاڵەكەی ســـەركەوتووتر ك ـــی عەرەب وڵاتان
بەتایبەتـــی وڵاتێكـــی وەكـــو میســـر كـــە بـــە دایكـــی 
جیهـــان ناســـراوە، بۆیـــە دەستخۆشـــی لـــە ســـەرجەم ئـــەو 
كەســـانە دەكـــەم كـــە بوونەتـــە هـــۆی ســـازدانی ئـــەو 

فیســـتیڤاڵە«.
هونەرمەنـــد كامـــەران رەئـــوف: »ئـــەم فیســـتیڤاڵە 
گرنگییەكـــی زۆر زۆری هەیـــە و پێشـــوازییەكی زۆری 
لێكـــرا، چونكـــە چەندیـــن میـــوان لـــە دەرەوە بانگهێشـــت 
وادەكات  فیســـتیڤاڵانە  ئـــەم  جـــۆرە  ئـــەم  كرابـــوون، 
ئـــەدب و فەرهەنـــگ و كولتـــووری گـــەلان بـــە یەكتـــر 
ــی  ـــەوەی هەرێمـ ــن ب ــنا دەبـ ــش ئاشـ ــن، ئەوانیـ ــنا بـ ئاشـ
كوردســـتانیش دەتوانـــێ لـــەو بـــوارەدا ئەســـپی خـــۆی 
ـــە  ـــان ل ـــە ئێمەمان ـــە ك ـــە ئەوەی ـــدات، خاڵێكـــی دیك ـــاو ب ت
رێگـــەی ئـــەو فیســـتیڤاڵانەوە وتـــاری شـــانۆیی وڵاتـــان 
دەزانیـــن، لـــە هەمـــان كاتـــدا ئاشـــنا دەبیـــن بـــە ئاســـتی 
شـــانۆیی ئـــەو وڵاتانـــە، هەســـتیش دەكـــەم فیســـتیڤاڵی 
ئەمســـاڵ بەرەوپێشـــچوونی بەخۆوەبینیـــوە، بـــەڵام پێوســـتە 
بودجەیەكـــی باشـــی بـــۆ تەرخـــان بكرێـــت، بـــۆ ئـــەوەی 
هونەرمەنـــدی جیهانـــی و تیپـــی زۆرتـــر تێیـــدا بەشـــداری 

بكـــەن«. 
رۆژهەڵاتـــی  لـــە  ئیزنـــاك  تـــووران  هونەرمەنـــد 
كوردســـتان: »ســـازكردنی فیســـتیڤاڵ كارێكـــی گرنـــگ 
و پێویســـتە، مـــن ئـــەم فیســـتیڤاڵەم بـــە فیســـتیڤاڵێكی 
بـــوو  بـــاش  زۆر  ئەزموونێكـــی  بینـــی،  بەهێـــز  زۆر 
بـــۆ ئێمەمانـــان، فەرهەنـــگ و كولتـــووری وڵاتانـــی 
ئاڵوگۆڕكردنـــی  و  بینـــی  فیســـتیڤاڵم  بەشـــداربووی 

بیـــروڕاكان بـــوو، ئاشـــنایەتی باشـــی هونەریـــم لـــە رێگـــەی 
ـــوو  ـــەوە ب ـــرد، خاڵێكـــی دیكـــەش ئ ـــدا ك نمایشـــەكاندا پەی
ــە  ــوو، بۆیـ ــی رێكخرابـ ــە باشـ ــتیڤاڵەكە زۆر بـ ــە فیسـ كـ
دەستخۆشـــی لـــە وەزارەتـــی رۆشـــنبیری و لاوان دەكـــەم 
و هیـــوای بەردەوامییـــان بـــۆ دەخـــوازم، سوپاســـگوزارییان 

ــەم«. دەكـ
لـــە  بینەرانیـــش  ئامادەبوونـــی  بـــە  ســـەربارەت   
ــەوەی  ــی: »ئـ ــاك گوتـ ــووران ئیزنـ ــو تـ ــەكان خاتـ نمایشـ
جێگـــەی ســـەرنج بـــوو لـــەلای مـــن ئامادەبوونـــی ئـــەو 
بینـــەرە زۆرە بـــوو لـــە نمایشـــەكان، وەكـــو زانـــراوە شـــانۆی 
ـــە، چونكـــە  ـــەر كارێكـــی ئاســـان نیی ـــۆ بین ـــا ب مۆنۆدرام
ئەكتـــەر نوانـــدن دەكات، بـــەڵام بینـــەران زۆر بەپەرۆشـــەوە 
ئامـــادەی نمایشـــەكان دەبـــوون، ئەگەرچـــی هەنـــدێ 
نمایـــش هەبـــوو ماوەكـــەی زۆر درێـــژ بـــوو، بـــەڵام بینـــەران 
هەرگیـــز وەڕز نەدەبـــوون، ئـــەوەش واتـــا بینـــەری شـــانۆ 
بینەرێكـــی هۆشـــیارە و حـــەزی لـــە شـــانۆیە، ئـــەوەش بـــۆ 

مـــن ماییـــەی خۆشـــحاڵی بـــوو.« 
مـــن  »ســـەرەتا  مەعـــروف:  بەكـــر  هونەرمەنـــد 
دەستخۆشـــی لە وەزارەتی رۆشـــنبیری و بەڕێوەبەرایەتیی 
گشـــتیی رۆشـــنبیری و بەڕێوەبەرایەتیـــی هونەریـــی 
فیســـتیڤاڵی  چەندیـــن  ســـاڵانە  كـــە  دەكـــەم،  شـــانۆ 
شـــانۆیی ئەنجـــام دەدەن و هونەرمەنـــدان لـــە ژێـــر چەتـــری 
ئـــەم فیســـتیڤاڵە كۆدەبنـــەوە، بۆیـــە مـــن بـــە جەژنێكـــی 
ـــن،  ـــاد بكەی ـــە ی ـــەوەش ل ـــێ ئ ـــم، ناب ـــی دەزان هونەرمەندان
ســـازدانی فیســـتیڤاڵ كارێكـــی ئاســـان نییـــە، بۆیـــە 
ـــی  ـــۆ وەزارەت ـــەم، مـــن پێشـــنارێكم ب دەستخۆشـــییان لێدەك
لـــەوەی گرنگیـــی  بریتییـــە  كـــە  هەیـــە  رۆشـــنبیری 
ــان بـــۆ  ــانۆییەكان بدرێـــت و بودجەیـ ــە شـ ــە تیپـ ــر بـ زیاتـ
ـــڕاوە،  ـــە ب ـــاڵە بودجەك ـــد س ـــاوەی چەن ـــە م ـــەوە ك بگەڕێت
دەرگایـــان داخـــروە و ناتوانـــن كاری شـــانۆیی بكـــەن، 
ـــە  ـــە تیپ ـــر گرنگـــی ب ـــوێ زیات ـــەی ن ـــە كابین ـــوادارم ل هی
ــوو بوارەكانـــی  ــە هەمـ ــەخ بـ ــەكان بدرێـــت و بایـ هونەرییـ

ــت«. ــەش بدرێـ دیكـ
هونەرمەنـــد   
»مـــن  جـــەواد:  هێـــرۆ 

لـــەم  تـــەواو  دەستخۆشـــیی 
هەمـــوو  لـــە  و  فیســـتیڤاڵە 

فیســـتیڤاڵاكانی دیكـــەش دەكـــەم كـــە لـــە هـــەر شـــار 
بوونـــی  بێگومـــان  ســـازدەكرێت،  شـــارۆچكەیەك  و 
ـــەرەكان كارێكـــی سرووشـــتییە  ـــوان ئەكت ـــە نێ پێشـــبڕكێ ل
ــۆ فیســـتیڤاڵەكە دەخـــوازم«. ــی بـ و هیـــوای بەردەوامـ
هونەرمەنـــد قاســـم نـــوری: »ســـەرەڕای ئـــەو قەیرانـــەی 
لـــە هەرێمـــی  لـــە مـــاوەی چـــوار ســـاڵە رووی  كـــە 
ــانۆ  ــەری شـ ــردووە، بەڕێوەبەرایەتیـــی هونـ ــتان كـ كوردسـ
توانیویەتـــی بەردەوامـــی بـــەو فیســـتیڤاڵە بـــدات، ئەمـــەش 
دیاردەیەكـــی گـــەورەی شارســـتانییە كـــە چەندیـــن تیپـــی 
شـــانۆیی جیهانـــی بەشـــداری ئـــەو فیســـتیڤاڵەن، لـــە 
مـــاوەی پێنـــج رۆژدا چەندیـــن كاری جـــوان و ســـتایلی 
ــەرنجە لـــە دوای  ــان بینـــی، ئـــەوەی جێـــگای سـ جوانمـ
ــت،  ــكە دەكرێـ ــۆ نمایشـ ــانۆیی بـ ــێك كۆڕشـ ــەر نمایشـ هـ
كـــە زۆر بەســـوودە و تـــا راددەیـــەك چەمكـــی شـــانۆی 

مۆنۆدرامـــا لەلامـــان روونتـــر بـــووەوە«.
شـــانۆكار )ئاهـــون مەحمـــودی ئـــازر( لـــە رۆژهەڵاتـــی 
كوردســـتان: »ئـــەوەی زۆر ســـەرنجی راكێشـــام، بوونـــی 
ئـــەو كـــۆڕە رەخنەییانـــە بـــوو كـــە لـــە دوای نمایشـــەكان 
دەكـــرا، بـــە جۆرێـــك بـــۆ هـــەر نمایشـــێك كەســـێكی پســـپۆڕ 
قســـەی لەســـەر شـــانۆیەكە دەكـــرد، بۆیـــە هـــەم بـــۆ 
ـــۆ خـــودی دەرهێنـــەر و ئەكتەرەكانیـــش  بینـــەران و هـــەم ب
ـــە كـــە  ـــە هەمـــووی گرنگتـــر ئەوەی ـــوون، ل زۆر بەســـوود ب
ــان  ــەرنجی خۆیـ ــە راوسـ ــووان ئازادانـ ــۆڕەدا هەمـ ــەم كـ لـ
ئـــەم  رێكخەرانـــی  لـــە  دەستخۆشـــی  دەخســـتەڕوو، 

فیســـتیڤاڵە دەكـــەم.«

ئاسلی وئۆزگان گوێ بە رەخنە نادەن

دوای ســـەركەوتنی زەنجیـــرە درامـــای )بوكـــی ئەســـتەنبوڵ( هەریەكـــە لـــە ئـــۆزگان دینیـــز و 
ئاســـلی ئانفـــری پاڵەوانـــی زنجیـــرەی ناوبـــراو رایانگەیانـــد كـــە ئاهەنگێـــك لـــە ئیســـرائیل ســـاز 
دەكـــەن، ئەمـــەش وایكـــرد كـــە رووبـــەڕووی رەخنەیەكـــی زۆر ببنـــەوە، بەتایبەتـــی لـــە تـــۆڕە 
ــۆ  ــوون بـ ــێ گرتبـ ــان لـ ــیان رەخنەیـ ــە هەوادارانیانیشـ ــێك لـ ــی بەشـ ــەكان. ئەگەرچـ كۆمەڵایەتییـ
ســـازكردنی ئـــەم ئاهەنگـــە، بـــەڵام گوێیـــان بـــە رەخنـــەكان نـــەدا و بڕیاریـــان دا ئاهەنگەكـــە ســـاز 
بكـــەن كـــە یەكێـــك بـــوو لـــە ئاهەنگـــە ســـەركەوتووەكان و جەماوەرێكـــی زۆر ئامـــادەی بـــوون، بـــەر 
ـــە دەســـتپێكردنی ئاهەنگەكـــە ئـــۆزگان وتـــی: »ئـــەوەی سیاســـییەكان نەیانتوانـــی ئەنجامـــی  ل
ــوادارم  ــەم، هیـ ــان دەكـ ــی هەمووتـ ــەركەوتنە، سوپاسـ ــەر سـ ــان دا، هونـ ــە ئەنجاممـ ــدەن، ئێمـ بـ

هونـــەر زیاتـــر یەكمـــان بخـــات«.
تـــۆڕە  لەســـەر  ئاســـلی  و  ئـــۆزگان  ســـەر  هێرشـــی  ئاهەنگەكـــە  ســـەركەوتنی  دوای 
ــە  ــرد كـ ــان كـ ــالاكان داوایـ ــە چـ ــێك لـ ــەت بەشـ ــوو، تەنانـ ــەردەوام بـ ــەكان بـ كۆمەڵایەتییـ

بكـــەن. ئـــەم دوو هونەرمەنـــدە  بایكۆتـــی كارە هونەرییەكانـــی  پێویســـتە 
ـــەر  نرخـــی بلیتـــی ئاهەنگەكـــە گەیشـــتە )300( دۆلار و گشـــت بلیتـــەكان ماوەیـــەك ب
لـــە ئاهەنگەكـــە فرۆشـــرابوون، لـــە ئەنجامـــدا ئـــۆزگار بـــڕی یـــەك ملیـــۆن دۆلاری 

دەســـتكەوت و ئاســـلیش بـــڕی )350( هـــەزار دۆلاری دەســـتكەوت.
ــلی  ــە ئاسـ ــد كـ ــا رایانگەیانـ ــە ماوەیـــەك میدیاكانـــی توركیـ ــەر لـ ــە بـ ــایەنی باسـ شـ
تووشـــی نەخۆشـــییەكی دەگمـــەن بۆتـــەوە كـــە بـــە )دسلكســـیا( ناســـراوە و دەبێتـــە 
هـــۆی لاوازی و نەبوونـــی توانـــای خوێندنـــەوە و نووســـین و لەبەركردنـــی بابەتـــەكان. 
ئاســـلی هەرچەنـــدە بـــۆ رزگاربـــوون لـــەو نەخۆشـــییە پشـــتی بـــە چەنـــد پزیشـــكێكی 
ـــە زەحمـــەت  ـــە تـــەواوی چـــاك نەبۆتـــەوە و ب ـــا ئێســـتاش ب تایبـــەت بەســـت، بـــەڵام ت

ـــی دەســـپێردرێت. ـــە پێ ـــكات ك ـــەر ب ـــە لەب ـــەو دەقان ـــت ئ دەتوانێ

لـــە 12 ســـاڵ خانمـــە ئەكتـــەری میســـری )حـــەلا  بـــەر 
شـــێحە( وازهێنانـــی خـــۆی لـــە كاری ئەكتـــەری راگەیانـــد 
بڕیـــاری  كات  ئـــەو  بپۆشـــێت،  حیجابیـــش  بڕیاریـــدا  و 
وازهێنانـــی بـــووە مایـــەی نیگەرانیـــی جەمـــاوەر و ژمارەیـــەك 
لـــە بەرهەمهێنـــەر و دەرهێنـــەران، چونكـــە یەكێـــك بـــوو لـــە 

ســـەركەتووەكان. ئەكتـــەرە 
حـــەلا شـــێخە، لـــە مانگـــی ئابـــی رابـــردوو بەشـــێوەیەكی 
چاوەڕواننەكـــراو بڕیـــاری دا دووبـــارە بگەڕێتـــەوە نێـــو بـــواری 
ـــر حیجـــاب  ـــاری دا كـــە چیت ـــدا بڕی ـــە هەمـــان كات ـــەر و ل هون
ـــەی شـــۆكی جەماوەرەكـــەی  نەپۆشـــێت، ئەمـــەش دیســـان مای
ــە  ــەر لـ ــو بـ ــتا، بەڵكـ ــە نەوەسـ ــەر بەمـ ــەلا هـ ــەڵام حـ ــوو، بـ بـ
ماوەیـــەك لـــە چەنـــد لێدوانێكـــی رۆژنامەوانیـــدا رایگەیانـــد 
ـــواری  ـــو ب ـــۆ نێ ـــەوەی ب ـــاری گەڕان كـــە راســـتەوخۆ دوای بڕی
هونـــەر، لـــە هاوسەرەكەشـــی جیـــا بۆتـــەوە و ئێســـتا وڵاتـــی 

كەنـــەدای جێهێشـــتووە و لـــە میســـر دەژی.
حـــەلا دووپاتـــی كردۆتـــەوە كـــە ســـەرەڕای جیابوونـــەوەی 
لەگـــەڵ هاوســـەرەكەی كـــە موســـڵمانێكە بـــە رەگەزنامـــەی 
كەنـــەدی، بـــەڵام پەیوەندییەكـــی رێزگرتـــن لـــە نێوانیانـــدا 
هەیـــە، چونكـــە باوكـــی منداڵەكانیەتـــی، ئەوەشـــی ئاشـــكرا 
ـــە  ـــوون ك ـــە هاوســـەرەكەی وا رێككەوت ـــە لەگـــەڵ كۆن ـــرد ك ك
ـــك دوو كچـــە  ـــە جۆرێ ـــەن، ب ـــەش بك ـــان داب چـــوار منداڵەكانی
ـــەوە و كـــوڕ  ـــەدا لەگـــەڵ باوكیـــان ماونەت ـــە كەن گەورەكـــەی ل
ــوون و لـــە  ــان هاتـ ــە بچووكەكەشـــی لەگـــەڵ دایكیـ و كچكـ

میســـر دەژیـــن.
دوای گەڕانـــەوەی حـــەلا شـــێخە شانبەشـــانی ژمارەیـــەك 
ئەســـتێرەی دیكـــە وەك ماجـــد میســـری، محەمـــەد رەمـــەزان 

كاری  یەكـــەم  لـــە  بەشـــداریكردن  بـــۆ  خـــۆی 
هونـــەری بەنـــاوی )زلـــزال( ئامـــادە دەكات.

سوارا داوای لێبوردن دەكات
لـــە میانـــەی بەڕێوەچوونـــی پڕۆســـەی هەڵبژاردنەكانـــی وڵاتـــی هیندســـتان، بەشـــێك لـــە موســـڵمانەكانی ئـــەو 

ـــە موســـڵمانەكان  ـــەی ك ـــەو ناوچان ـــی ل ـــەوە، بەتایبەت ـــد بوون ـــەی خـــراپ و تون ـــەڕووی مامەڵ ـــە رووب وڵات
تێیـــدا كەمینـــەن لەلایـــەن بەشـــێك لـــە هندۆســـە تونـــدڕەوەكان ئاســـتەنگی زۆریـــان بـــۆ درووســـتكردن.

بـــەم بۆنەیـــەوە خانمـــە ئەســـتێرەی ناســـراوی هیندســـتان ســـوارا كـــە بـــەوە ناســـراوە هەمیشـــە هـــەوڵ 
ــتان،  ــتان و پاكسـ ــوان هیندسـ ــە نێـ ــەك بەتایبەتـــی لـ ــۆرە گرژییـ ــوو جـ ــتنی هەمـ ــۆ نەهێشـ دەدات بـ
لەســـەر ئەكاوەنتـــی خـــۆی لـــە تـــۆڕی كۆمەڵایەتیـــی تویتـــەر داوای لێبووردنـــی لـــە موســـڵمانانی 

هیندســـتان كـــرد، لـــەم بـــارەوە نووســـیویەتی: »حـــەز دەكـــەم كـــە داوای لێبـــوردن لـــە موســـڵمانانی 
ـــە  ـــارە رەگەزپەرســـتییانەی كـــە ل ـــەردەوام و رەفت ـــەو هێرشـــە ب ـــە هـــۆی ئ هیندســـتان بكـــەم، ب
كاتـــی هەڵبژاردنـــەكان رووبەڕوویـــان بـــۆوە، ئەمـــە وڵاتـــی ئێوەیـــە، بێدەنـــگ مەبـــن و داوای 

ـــە بكـــەن.« ـــارە قێزەوەنان ـــەم رەفت ـــان ب ـــەوە و كۆتاییهێن دووبارەنەبوون
ـــەوە، بەشـــێكیان پشـــتگیری  ـــەوەی جۆراوجـــۆری لێكەوت ـــەم هەڵوێســـتەی ســـوارا كاردان ئ
ـــان  ـــان رەخنەیەكـــی زۆری ـــەڵام بەشـــێكی دیكەی ـــرد، ب ـــی ك ـــان دەستخۆشـــییان لێ ـــەواو، ی ت
ئاســـتی  گەیشـــتە  تەنانـــەت  كردەســـەری،  توندیـــان  زۆر  هێرشـــێكی  و  گـــرت  لـــێ 

قســـەی ناشـــیرین، ســـوارا لەلایـــەن خۆیـــەوە وەڵامـــی رەخنەكانـــی نەدایـــەوە و لـــە تـــۆڕی 
ـــن، زۆر  ـــی سیاســـەت نەكرێ ـــدان تێكەڵ ـــەر نووســـی: »پێویســـتە هونەرمەن ـــی تویت كۆمەڵایەتی

ـــۆ رەخنـــە و دەســـتەواژەكانی رق و كینـــە  ـــە تـــرس دەكـــەن و ب جـــار كەســـانێك هـــەن كـــە هەســـت ب
ـــك  ـــت كاتێ ـــچ كەســـێك هەســـتێكی خۆشـــی هەبێ ـــە هی ـــە كەســـانی دیكـــە هەســـتیارترن، پێموانیی ل
ـــەڕووی شـــەپۆلێكی رق و دەســـتەواژەی نەرێنـــی بووبێتـــەوە.« ـــە خـــەو هەڵدەســـتێت رووب بەیانـــی ل
ســـوارا هەروەهـــا دەڵـــێ: »مـــن خـــۆم بیروبۆچوونـــی تایبـــەت بـــە خـــۆم هەیـــە، هەندێـــك شـــت هەیـــە 
كـــە لـــە دەرەوەی بۆلیـــۆد گرنگییـــان پـــێ دەدەم، زۆریـــش بێـــزار دەبـــم كاتێـــك دەبینـــم شـــتێكی هەڵـــە 

روودەدات كـــە پێچەوانـــەی قەناعەتـــی مـــن بێـــت.«

